
Халқимиз мамлакатимиз мустақиллигининг 25 йиллиги-
ни қаршилаяпти. Миллат озодлиги, юрт истиқлоли билан 
боғлиқ бу тарихий сана – ўзбекистонликларнинг миллий 
байрами, энг улуғ ва азиз айёми, давлатимизнинг буюк 
ўзгаришлар сари юз буришида имконият эшикларини 
кенг очиб берган қутлуғ кун сифатида нишонланмоқда. 
Мустақиллик айёми олди юртимиздаги бунёдкорлик 
ишларини кўриб, муқаддас ва бетакрор мамлакати-
мизда яшаётган ҳар бир инсон қалби ғурур ва ифтихор 
туйғуси билан тўлиб-тошади. Чунки, мустақиллик берган 
неъматлар, кенг имкониятлар гўёки сўз билан таърифга 
сиғмагандек. Айниқса, қисқа вақт ичида пойтахтимизда 
бунёд этилган янги таълим, санъат иншоотлари, манзи-
лимизни яқин қилувчи кўприклар, гўзал боғ-роғлар, обод 
кўчалардаги гўзал манзараларни баъзида санаб адоғига 
ета олмайсан. 

Мустақиллик – жамиятдан ажралмаган ҳолда дунё 
муаммолари ўз тақдири билан боғлиқ бўлган истиқболдир. 
Аждодларимиз энг буюк, қутлуғ эзгу ниятлари бўлган 
мустақилликка эришган Ўзбекистон 25 йиллик қисқа давр 
мобайнида катта ютуқларни қўлга киритди: ижтимоий-си-
ёсий соҳада, ижтимоий-иқтисодий соҳада, халқаро муно-
сабатлар соҳасида катта ютуқларни қўлга киритиб, дунё 
миқёсида тан олинди. Соғлиқни сақлаш тизимида изчиллик 
билан амалга оширилаётган ислоҳотлар ҳам юртимизда 
инсон умри, унинг сиҳат-саломатлиги олий қадрият си-
фатида амалда улуғланаётганидан далолатдир. Оналар 
ва болалар ўлимининг кескин камайиши, турли юқумли 
касалликларнинг олдини олиш борасида эришилаётган 
натижалар БМТ, Жаҳон Соғлиқни Сақлаш Ташкилоти, 
ЮНИСЕФ сингари кўплаб халқаро ташкилотлар томонидан 
эътироф этилмоқда. 

Истиқлолдан сўнг озод юртнинг озод фарзандлари 
туғилди. Улар униб-ўсяпти, руҳан ҳур, қалбан миллат 
ғояларига содиқ ҳолда тарбия топишмоқда. Озодлик фар-
зандлари 25 ёшга тўлишди. Улар истиқлол сабоғини олиб, 
қудратли давлатчиликнинг барча эзгу тамойиллари, мил-
лий-маънавий қадриятларимиз асосида улғайишмоқда. 
Мустакиллик она тилимиз, миллий қадриятларимизни 
тиклаш билан бирга ёшларимизга ҳам дунё эшикларини 
очиб берди. Юртимизда ёшларга қаратилаётган эътибор, 
ёшларнинг барча соҳаларда эришаётган ютуқлари, қўлга 
киритаётган муваффаққиятларини кўриб, юрт истиқболини 
тасаввур этиш қийин эмас. Албатта, ҳар бир ёш -юрт, 

жамият, қолаверса миллат эртаси демакдир Улар учун 
жаҳоннинг энг замонавий фан ва техника ютуқларидан ха-
бардор бўлиш ва нуфузли таълим даргоҳларида ўқиш им-
конияти туғилди.Таълим, ҳар томонлама баркамол бўлиб 
ўсиш масаласи давлат сиёсати даражасига кўтарилмоқда.

Юртимизда 2016 йилга “Соғлом она ва бола йили” деб 
ном берилиши ва шу муносабат билан махсус Давлат 
дастурининг қабул қилиниши бу борада амалга оширила-
ётган кенг кўламли ишларнинг янги ва янада юксак босқичи 
бўлиши мумкинлиги шубҳасиз. Ҳозирда мамлакатимизда 30 
ёшгача бўлганлар 17 млн. 80 минг нафарни ёки аҳолининг 
64%ини ташкил этади, ана шу ижтимоий қатламнинг ечи-
лиши лозим бўлган муаммоларига эътиборни жалб қилиш, 
ёшларни ҳаётимизда ҳақиқатан ҳам ҳал қилувчи бунёдкор 
кучга айлантириш билан боғлиқ кенг кўламли вазифаларни 
амалга ошириш ушбу дастурнинг мақсадидир. “Соғлом она 
ва бола йили”да ёш авлодни жисмонан ва соғлом тар-
биялаш, оналик ва болаликни муҳофаза қилиш, таълим 
тизимига замонавий технологияларни жорий этиш, соғлом 
ва мустаҳкам оилалар барпо этиш, эл-юртга, Ватанга му-
носиб фарзандлар тарбиялаш бугунги куннинг энг муҳим 
вазифаларидан ҳисобланади.

Мамлакатимизда миллатлараро тотувлик ва ҳамкорлик 
борган сари кучайиб бормоқда. Ҳозирда ҳар бир 
киши миллати ва динидан қатъий назар ўзига хос-
ликни йўқотмаган ҳолда умумий руҳиятга, хулқ-атвор 
фалсафасига,билимдонлик ва мустақил фикрлаш сингари 
фазилатларга эга бўлиб бормоқда. 

Аммо, шу билан бирга мустақилликни асраш, тинчликни 
асраш шу муқаддас заминда яшаётган ҳар бир инсоннинг 
энг эзгу нияти, қолаверса, бурчи эканлигини доимо ёдда 
тутмоғимиз лозим! 

Юртимизда ҳар куни эрталаб тонгни қарши оламиз, бу 
истиқлол тақдим этган мунаввар истиқбол тонгидир, бу тонг 
умид, ишонч, эзгулик тонгидир. Уни олқишлайлик, эъзозлаб, 
авайлаб, асрайлик, зеро, истиқлол берган истиқболли юрти-
миз камоли мангу нурафшон, ёруғ бўлсин! 

Зотан шеърий сатрларда битилгандек:
Оқар дарёларинг ҳимматга тўлсин,
Иқбол манзилига етишсин шояд.
Ўз эркинг ўзингга муборак бўлсин,
Бошда тожинг бўлсин мангу ҳуррият....

Шоира ҚОДИРОВА, 
тиббий педагогика факультети катта ўқитувчиси

ИСТИҚБОЛЛИ ИСТИҚЛОЛ!

Тошкент Тиббиёт академиси ректорат ва касаба уюш-
маси УАШт эндокринология кафедраси профессори 
Мамлакат Рустамовага синглиси 

Саодат РУСТАМОВАнинг
вафоти муносабати билан чуқур ҳамдардлик изҳор этади. 

ТТА ректорати ва касаба уюшмаси умумий жарроҳлик кафедра-
си профессори Улуғбек Юсуфжонович  Эргашевга отаси 

Юсуфжон Хакбердиевич ЭРГАШЕВнинг 
вафоти муносабати билан чуқур таъзия изҳор этади 

Давоми 2-бетда.Давоми 2-бетда.

ЮКСАК 
МУКОФОТ 
МУБОРАК!

Ватанимиз мустақиллигини 
мустаҳкамлаш, миллий ғояни 
ривожлантириш, маънавия-
тимизни тиклаш, ўзлигимизни 
англаш йўлида катта ҳисса 
қўшган, ёрқин истеъдоди ва 
ижоди, илмий фаолияти, ҳалол 
хизмати, ёшларга, она юртга 
муҳаббат, истиқлол ғояларига 
садоқат руҳида соғлом ва бар-
камол этиб тарбиялаш ҳамда 
жамоат ишларидаги фаол иш-
тироки учун,

“Юқумли ва болалар 
юқумли касалликлари” 
кафедраси профессори 
Даминов Турғунпўлат 

Абидовични
энг улуғ ва энг азиз байрам 
– мустақиллигимизнинг 25 йил-
лиги муносабати билан “Эл-
юрт ҳурмати” орденига са-
зовор бўлганлиги билан чин 
юракдан самимий муборакбод 
этамиз. 

Биз устозга мустаҳкам соғлиқ, 
узоқ умр, фароғатли ва саодат-
ли кунларни тилаб қоламиз. 
Уларнинг бундан кейинги тиб-
биёт соҳасидаги илмий ва 
амалий фаолиятига  юксак 
муваффақиятлар тилаймиз. 

Ҳурмат билан Тошкент 
Тиббиёт академияси 
ректори,  жамоаси 

ва шогирдлари.

Халқимиз Ўзбекистон мустақил-
лигининг 25 йиллиги байрамини 
нишонлашга ҳозирлик кўраётган 
шукуҳли кунларда ким билан 
суҳбатлашсангиз, эришилган ул-
кан ютуқлар, юртимиз ҳаётидаги 
ўз гаришлар,  бунёдкорликлар 
ҳақида фахр ва ифтихор билан 
сўзлайди. Дарҳақиқат, мамлака-
тимиз истиқлолга эришган сана – 
1 сентябрь – мустақиллик байрами 
тобора яқинлашиб келмоқда. Айни 
кунларда бутун юртимиз бўйлаб 
мустақиллигимизнинг 25 йиллигини 
муносиб кутиб олишга қизғин тайёр-
гарлик ишлари давом этмоқда.

 Мустақиллик — бугун биз эришган 
юксак марраларга қанот бўлган куч. 
Бугун юртимизнинг ҳар бир гўшасида 
бўй кўрсатиб турган озод ва обод Ва-
тан манзаралари, аввало, истиқлол 

шарофатидандир. Шу боис халқимиз 
ҳар йили энг улуғ ва энг азиз бай-
рамимизни ўзгача шукуҳ, кўтаринки 
кайфият билан кутиб олади.

 Бугун мамлакатимизда қўлга кирити-
лаётган ютуқлар ва эришилаётган янги-
янги марралар ҳақида гапирганда, бу 
ютуқларнинг туб асосида истиқлолнинг 
илк кунларидан белгилаб олинган 
“Инсон манфаати — ҳар нарсадан 
улуғ”, “Инсон, унинг ҳуқуқ ва эркинли-
клари ҳамда манфаатлари — энг олий 
қадрият”, “Ислоҳот ислоҳот учун эмас, 
аввало инсон учун, унинг фаровон 
ҳаёти учун”, “Ҳамма нарса — инсон 
учун, унинг келажаги учун” каби кўплаб 
эзгу даъватлар ва ҳаётбахш ғоялар 
турганини мамнуният билан тилга 
оламиз.

“ГЎЗАЛ ВА БЕТАКРОРИМСАН, 
МУҚАДДАС ВАТАНИМ, ЖОНИМ СЕНГА 

ФИДО, ЎЗБЕКИСТОНИМ!”

TOSHKENT TIBBIYOT AKADEMIYASI NASHRI   № 8   2016 YIL   AVGUST

Барча катта-ю кичикка, хоҳ у дўст 
бўлсин, хоҳ у душман, яхшилик қилинг.

Мустақиллик бизга нима бер-
ди? Мустақиллик бизга энг аввало 
ўзлигимизни қайтариб берди. Ким 
эканимизни, қандай буюк зотлар 
авлоди эканимизни, ҳеч кимдан кам 
эмаслигимизни ва ҳеч қачон кам 
бўлмаслигимизни англаб, ўтган 25 
йиллик тарихан қисқа даврда дунё 
ҳамжамиятида ўз ўрнимизга, ўз 
сўзимизга эга бўлдик.

  Бу фикрнинг яққол тасдиғини 
аввало босиб ўтган йўлимиз ва мам-
лакатимиз қўйган қадамларда кўриш, 
кузатиш қийин эмас.

Ўзбекистонимиз иқтисодиёти, 
жаҳон миқёсида ҳали-бери давом 
этаётган инқирозга қарамасдан, 
истиқлол йилларида 5,5 каррадан 
зиёд ўсгани, аҳолимизнинг реал 
даромадлари жон бошига 9 мар-
та кўпайгани, одамларимизнинг 
ўртача умр кўриш даражаси 67 ёш-
дан 73 ёшга, аёллар ўртасида эса 
75 ёшга етгани ҳеч кимни бефарқ 
қолдирмайди, албатта.

Мамлакатимиз ер юзидаги энг тез 
суръатлар билан ривожланаётган 
давлатлар орасида бугун бешин-
чи ўринни эгаллагани ва сўнгги 
ўн бир йил давомида ялпи ички 

маҳсулотимизнинг ўсиш ҳажми 8 фо-
издан юқори бўлиб келаётганининг 
ўзи барчанинг ҳаваси ва ҳайратини 
уйғотиши табиийдир.

Бугунги кунда дунёдаги энг нуфуз-
ли халқаро иқтисодий ва ижтимоий 
марказларнинг охирги маълумоти 
бўйича, Ўзбекистон “Бутунжаҳон 
бахт индекси”да 158 та мамлакат 
ўртасида 44-поғонани, Мустақил 
Давлатлар Ҳамдўстлиги мамлакат-
лари орасида биринчи ўринни эгал-
лагани барчамизга ғурур-ифтихор 
бағишлайди ва янги уфқларни забт 
этишга ундайди.

Юртимизда ҳар йили 600 минг-
дан кўпроқ замон талабига жавоб 
берадиган ёш мутахассислар – ка-
мида икки-учта касб-ҳунарни, чет 
тилларни, Интернет ва ахборот 
технологияларини, замонавий билим 
чўққиларини эгаллаган, ривожлан-
ган давлатлардаги тенгдошлари 
билан беллашувга тайёр бўлган, 
кўзи ёниб турган йигит-қизларимиз 
бугун жамиятимизнинг ҳақиқатан 
ҳам ҳал қилувчи кучига айланиб, 
ҳаётга кирмоқда. Бизнинг энг катта 
суянчимиз ва таянчимиз бўлмиш 
ана шундай ёшларга, ана шундай 
беқиёс салоҳиятга эга бўлган халқни 

ҳеч қачон ўз йўлидан қайтариб, ен-
гиб бўлмайди. Бунга барчамизнинг 
ишончимиз комил.Мустақиллик, 
йилда бир марта, фақат мустақиллик 
байрамида эмас, ҳар куни, ҳар соат 
фикр юритиладиган, ҳар дам шукр 
қилинадиган, қадри шарафи, бар-
давомлиги кўз қорачиғидай авайлаб 
асраладиган бебаҳо неъматдир. 
Халқимизнинг асрий орзулари ушал-
ган ушбу шодиёна кунларга осон-
ликча етиб келганимиз йўқ. Бу йўлда 
ўтмишда қанча қурбонлар берилган. 
Мана энди диний эътиқод эркинлиги, 
миллий қадриятларимиз, улуғ аждод-
ларимизни муносиб қадрлаш бобида 
орзулар рўёбига эришиб турибмиз. 
Буларнинг ҳаммаси Истиқлолимиз 
шарофати, муҳтарам Президенти-
мизнинг оқилона сиёсати туфайли-
дир.

Азиз ва муҳтарам касбдошлар! Мана 
шу ҳаяжонли, унутилмас дамларда 
сизларни Ватанимиз мустақиллигининг 
йигирма беш йиллик байрами билан 
яна бир бор табриклаймиз. Юртимиз 
тинч, осмонимиз мусаффо, халқимиз 
омон бўлсин! Мустақиллигимиз абадий 
бўлсин!

Лола АБДУҚОДИРОВА, 
ТТА ХХҚ раиси, доцент 

“ГЎЗАЛ ВА БЕТАКРОРИМСАН, МУҚАДДАС ВАТАНИМ, 
ЖОНИМ СЕНГА ФИДО, ЎЗБЕКИСТОНИМ!”

(Давоми. Боши 1-бетда.)(Давоми. Боши 1-бетда.)

Шу кунларда ўзбек халқи мустақиллигимизнинг 25 йиллик 
юбилейини тантанали нишонлашга фаол ҳозирлик кўрмоқда. 
Мустақилликнинг қўлга киритилиши Ўзбекистоннинг кўп асрлик шон-
ли тарихида жуда катта аҳамиятга эга бўлган воқеа ҳисобланади. У 
янги демократик давлат ва жамият барпо этишнинг ибтидоси бўлди.  

Тарихан қисқа даврда республика барча жабҳада, жумла-
дан, давлат суверенитетини янада мустаҳкамлаш, хавфсизлик 
ҳамда барқарорликни таъминлаш, режали бошқарувдан бозор 
иқтисодиётига изчил ўтиш, аҳолининг ҳаёт даражасини ошириш - 
борасида улкан муваффақиятларни қўлга киритди. 

Мамлакатимизнинг халқаро майдондаги обрў – эътибори 
юксалмоқда. Ўзбекистон минтақа хавфсизлигининг муҳим кафолати 
ҳисобланиши халқаро даражада умум эътирофини топган.

Ўзбекистоннинг қудрати ҳамда иқтисодий салоҳияти то-
бора юксалиб бораётгани истиқлол йилларида эришилган 
муваффақиятларнинг яққол тасдиғи ҳисобланади. Мустақилликнинг 
илк кунларидан эътиборан Ўзбекистонда оналик ҳамда болалик 
муҳофазаси ижтимоий сиёсатнинг стратегик йўналишларидан 
бири сифатида белгиланди. 1994 йили давлат раҳбари мустақил 
Ўзбекистоннинг биринчи давлат мукофоти — “Соғлом авлод учун” 

орденини топшириш маросимида соғлом авлодни тарбиялаш — 
буюк давлат пойдеворини, фаровон ҳаёт асосини қуриш эканли-
гини қайд этган эди. Бу фикрдаги чуқур маъно оналар ва болалар 
саломатлигини мустаҳкамлаш, ёшларни маънан ҳамда жисмонан 
баркамол этиб тарбиялаш, уларда ватанпарварлик ва Ватанга 
муҳаббат туйғуларини шакллантиришга қаратилган ишларнинг асо-
сий йўналишларини белгилаб берди. 

2016 йил республикада “Соғлом она ва бола йили” деб эъ-
лон қилингани халқимизнинг ижтимоий - ахлоқий ҳамда оилавий 
қадриятларида ўз аксини топмоқда. Шуниси қувонарлики, қабул 
қилинган Давлат дастури доирасида “Она ва бола соғлом бўлса, 
оила бахтли, оила бахтли бўлса, жамият мустаҳкам бўлади” деган 
ҳаётбахш қадрият ҳамда олижаноб ғоя жамиятда чуқурроқ англаб 
етилишига ва қарор топишига йўналтирилган кенг чора-тадбирлар 
комплекси амалиётга татбиқ этилаётир. Бундан ташқари, оила 
институти муҳофазасини такомиллаштириш, давлат ҳокимияти 
органларининг жамоат ташкилотлари билан ижтимоий шериклигини 
мустаҳкамлаш бўйича кенг қамровли 
ишлар олиб борилаяпти.

МУСТАҚИЛЛИК — ЭНГ УЛУҒ НЕЪМАТ

Давоми 3-бетда.Давоми 3-бетда.

Яхшиликка ҳар ким ҳам яхшилик қила 
олади, ёмонликка эса яхшилик қилиш фақат 

чин инсоннинг қўлидан келади.

ЎЗБЕКИСТОН РЕСПУБЛИКАСИ 
МУСТАҚИЛЛИГИНИНГ 25 ЙИЛЛИГИ 

БИЛАН ҲАМОҲАНГ
Мана Ўзбекистон Республикаси ўзининг мустақилликка эришганини 

ҳар жабҳадаги эришаётган ва эришган ютуқлари билан кутиб олишга тай-
ёргарлик кўрмоқда. Республикамиз мустақилликка эришган даврдан бош-
лаб 25 йил ичида қатор ютуқларга эришди. Иқтисодий, тиббиёт, таълим, 
маънавий-маърифий, спорт ва бошқа соҳаларда эришилган ютуқларни 
кўриб нафақат халқимизни, балки бошқа давлатларнинг ҳам ҳаваси 
келмоқда. Шаҳарлар, вилоят марказлари, туман марказларининг меъ-
морий кўринишларида одамларнинг ҳаваси келса арзигулик ўзгаришлар 
ҳамда олий ва ўрта махсус таълим муассасалари, мактаб, боғча ва 
бошқа таълим муассасаларининг тубдан таъмирланиб шаҳарларимизга 
келаётган меҳмонларимизда қатор яхши таассуротлар уйғотмоқда.

Республикамиз ўзининг мустақиллиги 25 йиллигини нишонлаётган 
бир вақтда Тошкент Давлат иккинчи тиббиёт институтининг санитария-
гигиена факультетини 1985-1991 йилларида таълим олган битирувчи-
лари ҳам институтни тамомлаганига 25 йил тўлганини нишонламоқда. 
Санитария-гигиена факультетига 1985 йили жами 450 нафар абитуриент 
талабалик сафига қабул қилинган. Шулардан 1991 йилга келиб 194 на-
фари институтни муваффақиятли якунлаган. Чунки, курсдошларимизнинг 
асосий қисми ҳарбий хизматга чақирилиб, йигитлик бурчини бажариш 
учун сафарбар қилинган бўлса, бошқалари эса турли сабабларга кўра 
талабалик сафидан ўчирилган.

Институтни 6 йил давомида аъло ва яхши баҳоларга ўқиб, 
муваффақиятли якунлаган курсдошларимиз мустақил юртимизда 25 
йил давомида турли соҳаларда хизмат қилиб, қатор ютуқларга эришиб 
келмоқда. Ушбу йилда битирганларнинг асосий қисми республика, 
вилоят (шаҳар) ва туман Давлат санитария-эпидемиология назорат 
марказларида аҳолини санитария-эпидемиологик осойишталигини 
таъминлаш соҳалари ДСЭНМ, Мудофаа вазирлиги, санитария-эпидеми-
ология қисмлари ва бошқаларга бош шифокор, бош шифокор муовини, 
бўлим мудири ва бошқа лавозимларда хизмат кўрсатиб келишмоқда. 
Уларнинг асосий қисми олий тоифали шифокорлардир. Қатор курсдош-
ларимиз Қ.Жуманиёзов т.ф.н., Олий Кенгаш қонунчилик палатасида 
депутат (ЭКО ҳаракат), Л.Н.Хэгай т.ф.н. ТТА, МНИЛ грантлар бўйича 
мувофиқлаштирувчи, Д.А. Акромов т.ф.н. ТТА, НИС бошлиғи, Х.Қаюмов 
т.ф.н., Бухоро давлат тиббиёт институти маънавият ва маърифат ишлари 
проректори. Ф.Х.Расулов т.ф.н. ТТА Фарғона филиали микробиология, 
иммунология, вирусология кафедраси доценти, В.Хэгай ТТА ҳарбий 
кафедрасида бўлим бошлиғи. А.Тўхтаев т.ф.н. Бухоро вилояти ОИТС 
маркази бошлиғи, М.Р.Кантемиров т.ф.н. Қозоғистоннинг Караганда 
тиббиёт институти эпидемиология кафедрасида доцент. И.Р. Чўлпонов 
ТТА Болалар, ўсмирлар ва овқатланиш гигиенаси кафедрасида доцент 
лавозимларида фаолиятини давом эттириб келишмоқда.

Биз 1991 йил Тошкент давлат иккинчи тиббиёт институти санита-
рия-гигиена факультети битирувчилари ушбу факультетни тугатиб, 
республикамиз аҳолисини санитария-эпидемиологик осойишталигини 
таъминлаш соҳасида хизмат қилаётганимиздан ва келажак авлоднинг 
саломатлигини мустаҳкамлашга доир тадбирларда иштирок этаётгани-
миздан фахрланамиз.

Д.А. АКРОМОВ,
Коммунал ва меҳнат гигиенаси кафедраси катта ўқитувчиси 

Ф.У.  ЮЛДАШЕВА,
Жамоат саломатлиги, соғлиқни сақлашни ташкил этиш 

кафедраси катта ўқитувчиси

ДОНОЛАР ХАЗИНАСИДАН...

Инсон  тирик  экан  ўз  Ватани  учун 
курашмоғи лозим.

Алишер Навоий
Ватан менинг жону таним саждагоҳимдир. 

У менинг тўлин ойим, тинч-омоним, иззатим, 
шарафим. Каъбам, қиблам ҳамда гулисто-
нимдур.

Фитрат
Ватанга муҳаббат айни замонда бутун 

инсониятга муҳаббат ҳам бўлиши керак... Ўз 
Ватанини севмоқ – унда инсоният орзулари-
нинг рўёбга чиқишини чин кўнгилдан истамоқ 
ва қўлдан келгунча бунга кўмаклашмоқ де-
макдир.

В.Белинский
Ўз ерин қўйиб, ҳинд сори юзландим,
Ёраб,нетайин, не юз қаролиқ бўлди.
Кўнглим бу ғарибликда шод бўлмади, оҳ,
Ғурбатда севинмас эмиш, албатта киши.

М.З.Бобур
Киши қанчалик маърифатли бўлса, у ўз 

Ватанига шунчалик фойдалидир
А.Грибоедов.

Совуқ ўтиб бутун вужуд қақшаб турса ҳам,
Бироқ , юрак кўкрак ичра зарб урар бардам.
Ҳеч қандайин совуқ унга кор қилмас зинҳор,
Чунки, унда жўшиб турган Ватан ишқи бор.

Ҳусайн Аббосзода
Ватан надир, туққан ерим, турғон ерим,
Ўсиб-униб, ўйнаб-кулиб юрғон ерим.
Ватан менга ҳақиқатда қундоқ каби,
Тарбиянинг негизини қурғон ерим.

Сидқий Хондойлиқий
Ватан тўшларидан бизга сут берар,
Ҳаёт неъматидир бу шонли тупроқ.
Қулоқ ос онангга, не ўгит берар:
Шараф-ла, виқор-ла яшагин ҳар чоқ!

Самад Вурғун
Эркинлик иштиёқила ёнарканмиз, 
Қалбимиз ор-номус шарафчун тирик-кан,
Дўстим, Ватанга бахш этайлик биз барча
Ҳаётимизнинг гўзал ҳаракатларин.

А.С.Пушкин
Даврон элининг жисмида ҳам жон бўлғил,
Ҳам жонларига мояи дармон бўлғил.

Алишер Навоий
Тайёрлади: Шаҳноза Ходжанова 

Кимки хушхулқ доимо бўлғай омон,
Яхшилик қилса сира етмас зиён.



TIBBIYOTNOMA№ 8   2016 YIL   AVGUST

Ҳ
икм

атҲ
ик

м
ат

6

Ўзбекистон Республикасининг “Таълим тўғрисида” ги Қонуни, “Кад-
рлар тайёрлаш Миллий дастури” ва Ўзбекистон Республикаси Вазирлар 
Маҳкамасининг таълим тўғрисидаги Қарорлари асосида республикамизнинг 
академик лицей ва коллежларда ҳозирги замон талабларига жавоб беради-
ган ўқувчилар ва касб-ҳунар таълими мутахассислари тайёрланмоқда. Бу 
қарорларда ўқувчиларнинг миллий, маънавий- маърифий ўзлигини англа-
ши, замонавий- иқтисодий тафаккурини ўз фаолиятига тадбиқ эта олиши, 
компьютер технологияларидан фойдаланиш усулларини яхши билиши, 
фанларни тўлиқ ўзлаштириши, ўз касбининг фидойиси бўлиш кераклиги 
алоҳида таъкидлаб ўтилган. 

Ўқувчи мактабни тугатиб академик лицей ёки касб-ҳунар коллежига 
кириб келиши янгиланиш ва яшариш фаслига ўхшайди.

Шу боис бу дақиқаларни ҳар бир ота-она интиқлик билан кутади, 
кўнгиллар ўзгача, ажиб бир энтикиш, қалб ва вужудимиз ўзгача жўшқинлик 
туяди. Агар шундай ажиб кунларда нур устига нур бўлиб, меҳнатларинг 
кўпчилик томонидан эътироф этилса, рағбатлантирилса, бундай хурсандчи-
лик учун бутун ҳаётинг ва умрингни бағишлашга ҳам тайёр турасан. Вақтни 
оқар дарёга ўхшатишади. Уни бой бердингми тамом, афсусланишдан фойда 
йўқ. Амалга ошираётган фаолиятинг ҳам худди шундай. Шунинг учун вақт 
билан фаолиятни муқобил олиб бориш мақсадга мувофиқ. “Интилганга 
толе ёр” , дейишади донолар. Дарҳақиқат, ҳар лаҳзаси олтинга тенг бўлган 
умрни бесамар ўтказмай, яратиш завқи билан яшаган киши борки, албатта, 
кўзлаган мақсадига етади. Айни вақтда келажагимиз эгаларининг бахту 
камоли учун барча шароитлар яратилган она диёримизда иқтидорли ёшлар 
кўпчиликни ташкил этади. Шундай ўқувчилардан бири Тошкент Тиббиёт 
академияси қошидаги академик лицейда таълим олмоқда. 

Чарос Омонова академик лицейнинг эндигина 3-босқичида таълим 
олишга тайёргарлик кўрмоқда. Лекин Чарос босиб ўтган йўл унинг барча 
тенгдошларига намуна бўлиши, тенгдошлари қалбида фахр ва ифтихор 
туйғусини уйғотиши шак-шубҳасиздир. Нега дейсизми, чунки Чарос Омонова 
2015-2016 ўқув йилининг ўзида жахоншумул аҳамиятга эга бўлган олимпи-
адаларда қатнашиб юқори кўрсаткичларга эришди. Булардан бири Москва 
шаҳрида ўтказилган 50- Халқаро Д.И.Менделеев олимпиадаси бўлса, иккин-
чиси Грузия пойтахти Тбилиси шаҳрида ўтказилган 48- Бутунжаҳон Халқаро 
олимпиадаси эди.

Чарос Омонова хизматчи оиласида таваллуд топган. У оиладаги уч 
фарзанднинг каттаси. Чарос таваллуд топган оилада китобга бўлган меҳр 
беқиёс. Китоб оилада заковатни сайқаллашга қаратилган, ўзига хам илмий, 
хам ижодий ривожлантириш элементларини жамлаган жуда самарали 
тарбия усулидир. 

Чароснинг онаси билан бўлган суҳбатда, биз унинг болалигидан ис-
теъдодини кашф этишга, ақл ва идрокини ўстиришга аҳамият бердик, 
демак ўзига бўлган ишончни ҳам худди шу даврдан шакллантирдик деб 
ўйлайман, дейди. Биринчи фикр боланинг ўзидан чиқиши керак. Агар 
муаммони ечиш бўйича фарзандингиздан хеч қандай ташаббус бўлмаса, 
унда унга бир қанча йўл кўрсатишингиз мумкин. Мустақил равишда қабул 
қилинган қарор, боланинг ўзига бўлган ишончини ўстиришга ёрдам беради, 
деб суҳбатни якунлади.

Чарос Омонова академик лицейга қабул қилингандан сўнг кимё фанига 
қизиқиши сезилиб қолди. Уни ҳар доим дарсдан сўнг кимё ўқув хонасида ёки 
лаборатория хонасида учратиш мумкин эди. Биринчи босқични битириб ёзги 
таътил кунларида ота-оналар олдида фарзандининг бўш вақтини қандай 
ташкил қилиш муаммоси кўндаланг бўлиб турганда, Чарос ҳеч иккиланмас-
дан кимё билан шуғулланаман деб туриб олди. Кейинчалик 

Чаросни Омонова тенгдошлари ва академик лицей жамоаси тинимсиз 
изланувчан, ўрганишдан толмайдиган, янгиликка қизиқувчан ўқувчи сифа-
тида ҳурмат билан тилга оладиган бўлди. Инсонни ҳеч нарса меҳнатчалик 
юксакликка кўтармаслигини билган Чароснинг саъй-ҳаракати уни бугун 
ғолиблар сафига кўтарди. 

– Бугун мен барча тенгдошларим қатори кенг имкониятлардан 
баҳраманд бўлаётганимдан чексиз фахрланаман, – дейди Чарос қувонч би-
лан, – мактабда таҳсил олган йилларимда, кимё фанига бўлган қизиқишим 
мени Тиббиёт академияси қошидаги академик лицейга етаклади, кимё 
фанидан олган билимларимни академик лицейда ўқишим мобайнида 

чуқурлаштириш ва ривожлантириш имкониятига эга бўлдим. Бунинг учун шу 
даражага эришишимга ёрдам берган устозларимга ва ота- онамга ўз мин-
натдорчилигимни билдираман. Бу ютуқ бутун академик лицей жамоасининг 
ютуғидир деб ҳисоблайман.

Ота – онасининг одамларга кўрсатаётган ёрдами, касбининг фидойиси 
эканлиги, маҳалла- кўйдаги эришган обрў- эътибори Омонова Чаросни 
мураккаб ва шарафли касблардан бири шифокор бўлишга ундаяпти. Шу 
мақсадда у академик лицейлар ичида юқори нуфузга эга, республикада 
иқтидорли ўқувчиларнинг кўплиги билан ном қозонган ва жаҳон олимпиа-
даларида мунтазам ғолиб ўқувчилари бўлган Тошкент Тиббиёт академияси 
қошидаги академик лицейда ўқияпти. Тиришқоқлиги, билимга чанқоқлиги, 
изланувчанлиги унинг барча фанларни, айниқса кимё фанини чуқур 
ўрганишига сабаб бўлди. У эгаллаган билимларининг юқори даражада 
эканлиги май ойида Москвада бўлиб ўтган 50-халқаро Менделеев олимпи-
адасида III-даражали диплом ва бронза медаль билан тақдирланганлигидан 
ҳам билиш мумкин.

Тиниб – тинчимас Чарос бу билан тўхтаб қолмасдан, Бутунжаҳон 
Ҳалқаро олимпиадаларига қатнашиш учун тайёргарликни бошлади.

2016 йилнинг июль ойида Чарос Омонова учун ўзининг кимёдан олган 
билимларини яна бир карра синаб кўриш учун Грузиянинг Тбилиси шаҳрида 
ўтказилган 48-Бутунжаҳон Халқаро олимпиадасида қатнашиш ҳуқуқига эга 
бўлди. Олимпиада натижалари эълон қилинган куни Чарос кўзида севинч 
ёшлари билан кимё ўқитувчиси Раъно Жўраевага ва ота- онасига ташаккур 
изҳор этди. Чунки у ғолиблар қаторида эди. Менга билим берган барча устоз-
ларимдан беҳад миннатдорман. – дейди орзулари тўлиб-тошган, кўзлаган 
мақсадига эришиш арафасида турган Чарос Омонова, бу менинг Ўзбекистон 
Республикаси мустақиллигининг 25 йиллигига туҳфа этган икки ютуғимдир.

Республикамиз Президенти Ислом Каримов таъкидлаганларидек, “Агар 
биз Ўзбекистонимизни дунёга тараннум этмоқчи, унинг қадимий тарихи ва 
ёруғ келажагини улуғламоқчи, уни авлодлар хотирасида боқий сақламоқчи 
бўлсак, авваламбор буюк ёзувчиларни, буюк шоирларни тарбиялашимиз 
керак.” Бугунги кимё фани соҳасида қўлга киритилаётган ютуқларимиз эса 
ана шундай изланувчан ижодкорларнинг юксак маҳсулидир.

Келажакда буюк кимёгар бўлиш орзусида бўлган Чароснинг Омонова эзгу 
мақсадлари йўлидаги интилишига омад ёр бўлишини тилаймиз.

Бугунги кунда фарзандларимизни ҳар томонлама баркамол бўлиши, 
олинган билимларидан амалий жиҳатдан фойдалана олиши, ўқувчиларнинг 
онгли равишда мустақил билим олишларига етарли имконият бўлганлиги, 
таълим-тарбиянинг “ўзбек модели” бутун жаҳонда катта қизиқиш билан 
ўрганилиб, қўлга киритаётган ютуқларимиз эътирофу таҳсинларга сазовор 
бўлаётган даврда иқтидорли ёшлар янада кўпайишини истаб қоламиз.

Ф.М. ВОҲИДОВА,
ТТА қошидаги академик лицейнинг кимё кафедраси мудири.

Энг улуғ, энг азиз байрамга икки туҳфа...
Илм йўли – риёзат ва синов йўли. 

Бу йўлларга чидаган кишигина кўзлаган 
мақсадларига эриша олади.

Яхшилик яхши ном келтиради. 
Саховат эса кишини бахтиёр қилади.

Ҳар бир халқнинг ўз тарихи, 
маданияти ва урф - одатлари 
бор. Мамлакатда миллатлараро 
ҳамжиҳатлик ҳукм суришининг 
калити одамларнинг ўзаро тинч 
- тотув яшаши, бир-бирини тўғри 
тушуниши, жамиятда барча-
нинг бирдамлиги ҳамда ўзаро 
мулоқотнинг мавжудлигидадир. 
Ўзбекистонда миллатлараро 
дўстона муносабатлар ва толе-
рантликни қўллаб-қувватлаш 
давлат сиёсатининг устуворликлари-
дан бири ҳисобланади. Республика-
нинг барча фуқароси миллий мансу-
блигидан қатъи назар, тенг ҳуқуққа эга 
эканлиги мамлакат Конституциясида 
кафолатлангани юксак баҳога лойиқ. 

Мустақиллик йилларида Ўзбекистон 
халқаро ишларда фаол иштирок эт-
гани ҳолда, дунёдаги жараёнларга 
мослашувнинг мақбул йўлини танла-
ди. Жумладан, Республика Шанхай 
ҳамкорлик ташкилотининг тенг ҳуқуқли 
аъзосидир. Ўзбекистон бошқа мамла-
катлар билан самарали ва ўзаро ман-
фаатли алоқаларни ривожлантириб, 
минтақада барқарорлик сақланишига 
муҳим ҳисса қўшаётир.  Ўзбекистон 
олиб бораётган ташқи сиёсат 
ўзининг ҳаётий ҳамда истиқболли 
эканлигини тасдиқлади. Эришил-
ган муваффақиятларнинг халқаро 
ҳамжамият томонидан эътироф этил-
гани мамлакат халқаро майдонда 
муносиб ўринни эгаллашидан далолат 
беради.

Ватанимиз мустақиллигининг 25 
йиллиги — қутлуғ айём шукуҳи кезиб 
юрган айни дамларда истиқлолнинг 
ҳаётимизда тутган ўрни нақадар 
муҳимлигини янада теранроқ ҳис 
этмоқдамиз.

Таъкидлаш лозимки, бугунги кунда 
турли мамлакатлар бизнинг бу бо-
радаги тажрибамизни катта қизиқиш 
билан ўрганмоқда. Кадрлар тайёрлаш 
миллий дастури асосида мамлакати-
мизда “9+3” схемаси бўйича 12 йил-
лик мажбурий бепул таълим тизими 
жорий этилди. Шу орқали умумтаълим 
мактабидаги 9 йиллик ўқишдан сўнг 
ўқувчилар кейинги 3 йил давомида их-
тисослаштирилган касб-ҳунар коллеж-
лари ва академик лицейларда таҳсил 
олиш имкониятига эга бўлди.

И с т и қ л ол  й и л л а р и д а  ол и с 
ҳудудларда жойлашган мактабларга 
ҳам катта эътибор қаратилгани боис 

шаҳар ҳамда қишлоқ мактаблари 
ўртасидаги тафовут барҳам топди. 
Айниқса, ўқув дарсликлари билан 
таъминлаш даражаси изчил йўлга 
қўйилгани, Давлат таълим стандарт-
лари талабларига мувофиқ, ўқув фан-
лари бўйича мультимедиа дастурий во-
ситалари яратилиб, таълим жараёнига 
жорий этилаётгани эътиборга молик. 
Мустақилликка қадар битта дарслик 
бир неча йиллар давомида қўлдан - 
қўлга ўтган бўлса, ҳозирги вақтда ҳар 
икки ва тўрт йилда дарсликларни янги-
лаш тартиби жорий қилинди.  Соҳадаги 
туб ислоҳотлар самараларини олий 
таълим тизимида кўриш, кузатиш 
мумкин. Хусусан, 1996 йилда ишлаб 
чиқилган Олий таълимни ривожлан-
тириш концепцияси, 2011 — 2016 йил-
ларда Олий таълим муассасаларининг 
моддий-техник базасини мустаҳкамлаш 
ва юқори малакали мутахассислар 
тайёрлаш сифатини тубдан яхшилаш 
бўйича дастур ёхуд шу сингари ўндан 
ортиқ ҳуқуқий ҳужжатлар таълим ри-
вожи ҳамда ижтимоий ҳаётимизда туб 
бурилиш ясади.

Шу ўринда алоҳида таъкидлаш жо-
изки, бугун замонавий билим ва касб-
ҳунарга эга, мустақил фикрлайдиган, 
мамлакатимизнинг эртанги куни учун 
масъулиятни зиммасига олишга қодир 
янги авлод шаклланмоқда. Бу жойлар-
да сайловчилар билан бўлиб ўтаётган 
амалий мулоқотлар, учрашув ҳамда 
турли тадбирларда аҳоли, айниқса, 
ёшлар томонидан билдирилаёт-
ган фикр-мулоҳазаларда ҳам яққол 
ифодасини топаяпти. Энг асосийси, 
навқирон авлод вакилларида демо-
кратик давлат қуриш, ривожланган 
мамлакатлар қаторидан жой эгаллаш-
дек олий мақсад сари интилиш кўзга 
ташланаётир.

Зеро, ёш авлоднинг баркамол 
инсон бўлиб улғайиши юртимизнинг 
янада равнақ топиши ҳамда гуллаб-
яшнашига хизмат қилади.

Ноила ХУДОЙБЕРГАНОВА,
ТТА катта ўқитувчиси

МУСТАҚИЛЛИК — ЭНГ УЛУҒ НЕЪМАТ
(Давоми. Боши 2-бетда.)(Давоми. Боши 2-бетда.)

ЯГОНАСАН, 
МУҚАДДАС ВАТАН!
Сен азиз ва ягонасан, муқаддас Ватан,

Тўтиёсан кўзларимга, энг улуғ маскан.

Водийларинг, боғ-роғларинг жаннатий макон

Гулла, яшна она юртим, жон Ўзбекистон!

Сен азиз ва ягонасан, муқаддас Ватан!

Эй она юрт,йигит ёшинг муборак бўлсин

Бободеҳқон хирмонлари ғаллага тўлсин.

Ўғил-қизлар, барча миллат иқболи кулсин

Обод, озод бу Ватаним бахтга ёр бўлсин

Сен азиз ва ягонасан, муқаддас Ватан!

Бу оламда давлатлар кўп гўшаси бўстон

Ҳашаматли бинолари тилларда достон.

Лекин ўзинг ягонасан, сўлмас гулистон

Дурлар ичра дурдонамсан, энг ажиб бўстон.

Сен азиз ва ягонасан, муқаддас Ватан!

Бу ватанни улуғлашлик менга ифтихор 

Жоним фидо, керак бўлса, ўзингга минг бор.

Ўлан тўшак, киндик қоним тўкилган диёр

То тирикман сени дерман, такрор ва такрор.

Сен азиз ва ягонасан,муқаддас Ватан!

Шу Ватанга керак бўлсин доим керагим

Юрт ишқида лов-лов ёнар, тинмас юрагим.

Фаровонлик, ҳамжиҳатлик менинг тилагим 

Шараф-шоним, мўътабар юрт, ўзинг керагим.

Сен азиз ва ягонасан, муқаддас Ватан!

Сен азиз ва ягонасан, муқаддас Ватан

Тўтиёсан кўзларимга, энг улуғ маскан.

Водийларинг, боғ роғларинг жаннатий макон

Гулла, яшна она юртим, жон Ўзбекистон.

Сен азиз ва ягонасан, муқаддас Ватан!
Илёс ЮНУСОВ

Қачон, қаерда, қандай ва нимаики қилсак — 
хоҳ яхшилик, хоҳ ёмонлик, ҳаммаси ҳам бир 

кун ўз мевасини беради.

ЧЕМПИОНЛАРИМИЗ 
САФИ 

КЕНГАЙМОҚДА
Мамлакатимиз спортчилари Рио-де-

Жанейрода бўлиб ўтаётган ёзги Олимпи-
адада кетма-кет олтин нишонларни қўлга 
киритиб юртдошларимиз кўнгилларини 
ниҳоятда шод этмоқдалар.

Жумладан, шоҳсупа тўридан жой 
олган боксчимиз Ҳасанбой Дўстматов 
сафига яна бир спортчимиз Руслан Ну-
рудинов ҳам қўшилди. Зеро, кеча ушбу 
моҳир спортчимиз ғалабаси шарафига 
Ватанимиз мадҳияси яна бир бор янграб, 
байроғимиз ҳилпиради. Вазни 105 ки-
лограммгача бўлган полвонлар баҳсида 
иштирок этган Р.Нурудинов штангани 
даст кўтаришда 194, силтаб кўтаришда 
237 килограмм, иккикураш якуни бўйича 
эса 431 килограммлик натижа кўрсатиб, 

барча рақибларидан ўзиб кетди ва олтин 
нишонни қўлга киритгани ҳолда Олимпи-
ада ғолиби бўлди.

Қувонарли томони шундаки, Рус-
ланнинг силтаб кўтариш баҳсларида 
кўрсатган натижаси Олимпиаданинг янги 
рекорди сифатида қайд этилди.

Шуни алоҳида таъкидлаш жоизки, 
чарм қўлқоп усталаримизда ҳам терма 
жамоамиз жамғармасига яна битта олтин 
медални қўшиб қўйиш имконияти мавжуд.

МЕДАЛЛАРИМИЗ 
СОНИ 

КЎПАЙМОҚДА
Кеча спортчиларимиз XXXI Олимпиада 

ўйинларида муваффақиятли одимларини 
давом эттириб, яна бир кумуш медални 
қўлга киритдилар.

69 килограммгача бўлган вазнли 

спортчилар баҳсида ғалаба учун кураш 
олиб борган чарм қўлқоп устамиз Шаҳрам 
Ғиёсов бирин-кетин Испания, Литва, Куба 
ҳамда марокашлик кучли рақибларини 
енгиб финалга чиқди. Эътиборга лойиқ 
томони шундаки, боксчимиз юқоридаги 
барча рақибларини 3:0 ҳисобида яққол 
устунликда енгди. Кубалик рақиби Рони-
ель Иглесиас эса Лондон Олимпиадаси 
ғолиби эди.

Жуда кескин ва муросасиз кечган 
финал баҳсида Шаҳрам Ғиёсов ва 
қозоғистонлик Данияр Елеусиновлар бор 
куч-маҳоратларини ишга солишди. Фақат 
бу гал кичик устунлик билан 2:1 ҳисобида 
қозоғистонлик спортчининг қўли баланд 
келиб, шоҳсупа тўридан ўрин олди, 
Шаҳрамга кумуш нишон насиб этди.

Кеча, шунингдек, яна бир боксчимиз 
Шаҳобиддин Зоиров 52 килограммгача 
бўлган вазн тоифасида ўз рақибини орт-
да қолдириб, ярим финалга йўлланмани 
қўлга киритди.

Ҳа, биз бу қувончли онларни узоқ 
кутгандик.

Зеро, Рио-деЖанейро шаҳрида бўлиб ўтаётган ХХХI 
ёзги Олимпиада ўйинларида чарм қўлқоп устамиз 
Ҳасанбой Дўстматов финалга чиққанда, кўпчилик мух-
лислар мана энди бизнинг спортчиларимиз ҳам шоҳсупа 
тўрига кўтариларканлар-да, дея умид билан дилларини 
шод этгандилар.

Дарҳақиқат, 49 килограммгача бўлган вазнда Бутунжаҳон 
универсиадаси ғолиби, Осиё чемпионати совриндори 
Ҳасанбой Дўстматов юқори техникага асосланган ажойиб 
маҳорати билан барча рақибларини кетма-кет доғда қолдириб 
келаётганди. Чунончи, чорак финалда қозоғистонлик Биржан 
Жакипов, ярим финалда эса америкалик Нико Мигель Хер-
нандесларни ишончли тарзда енгиб финалга чиқди.

Албатта, Олимпиадада енгил рақиблар бўлмайди. Бу 
гал Ҳасанбойга колумбиялик Юберхен Херней Марти-
нес рўбарў келди. Бокс залига йиғилган ўзбекистонлик 
мухлисларнинг қизғин қўллаб-қувватлаши остида 
Ҳ.Дўстматов ҳар учала раундда ҳам ўз устунлиги-
ни кўрсатгани ҳолда олтин медални қўлга киритди. 
Ўйлаймизки, Ҳасанбой Дўстматов ўз мураббийининг 
елкасида зал узра айланиб, Ўзбекистон байроғини 
ҳилпиратган, унинг шарафига давлатимиз мадҳияси 
янграб, байроғимиз баланд кўтарилган, залдаги мух-
лисларнинг қувончдан кўз ёшларини тўкканлари барча 
ватандошларимиз ёдида узоқ вақт сақланиб қолади. 
Шуни алоҳида таъкидлаш жоизки, 91 килограммгача 
вазнда яна бир боксчимиз Рустам Тўлаганов бронза 
медалини қўлга киритди.

ҲАСАНБОЙ ДЎСТМАТОВ — ОЛИМПИАДА ҒОЛИБИ!

Илтижо билан ёрдам сўровчи кишининг 
ҳимоячиси бўл, бундан яхшироқ яхшилик 

бўлмайди.

ЮКСАК МУВАФФАҚИЯТЛАР 
МУБОРАК, АЗИЗ ЮРТДОШЛАР!

ШАҲОБИДДИН ЗОИРОВ ВА ФАЗЛИДДИН 
ҒОИБНАЗАРОВ – ОЛИМПИАДА ЧЕМПИОНЛАРИ!

Кеча Бразилиянинг Рио-де-Жанейро шаҳрида якун-
ланаётган XXXI ёзги Олимпиада ўйинларида том маъ-
нода Ўзбекистон куни бўлди, дея қувонч билан дилдан 
фахрланамиз. Бокс бўйича 52 ва 64 килограммгача 
вазнларда икки нафар юртдошимиз финал баҳсида олтин 
нишонларни қўлга киритишди, яна икки курашчимиз брон-
за нишонлари соҳиби бўлишди. Дастлаб рингга терма 
жамоамизнинг етакчи вакилларидан бири Шаҳобиддин 
Зоиров чиқди. У россиялик Миша Алоянга ҳеч қандай 
имконият қолдирмагани ҳолда ажойиб ғалабага эришди. 
Бунда Шаҳобиддин айниқса 2 ва 3-раундларни яққол 
устунлик билан ўтказди. Яна бир тажрибали чарм қўлқоп 
устамиз Фазлиддин Ғоибназаров 64 килограммгача 
вазнда озарбойжонлик Лорензо Коллазо Сотамайор би-
лан ҳал қилувчи баҳсни ўтказиш учун рингга чиқди. Ҳар 
иккала боксчи маҳорат бобида бир-бирига яқин бўлгани 
туфайли баҳс шиддатли тус олди. Бироқ, Фазлиддиннинг 
берган кўплаб аниқ зарбалари учрашув тақ-дирини ҳал 

қилди ва шу куни ўзбекистонлик спортчининг ғалабаси 
шарафига иккинчи бор мадҳиямиз янграб, байроғимиз 
хилпиради.

Бир оз олдинроқ эса ёш бўлса-да кўплаб нуфузли 
ғалабаларни қўлга киритган яна бир боксчимиз Бектемир 
Мелиқўзиев кескин ва муросасиз беллашувда кубалик 
Арлен Лопезга баҳсни бой бериб, кумуш нишон соҳиби 
бўлган эди. Кеча, шунингдек, эркин курашчиларимиз ҳам 
яхши натижалар кўрсатиб, мухлислари дилларини шод 
этишди. Чунончи, 65 килограммгача бўлган полвонлар 
баҳсида Ихтиёр Наврўзов, 97 килограммгача курашчи-
лар ўртасида Магомед Ибрагимовлар терма жамоамиз 
жамғармасига ўз бронза медаллари билан муносиб улуш 
қўшдилар.

Айни пайтда Ўзбекистон спортчилари 4 олтин, 2 ку-
муш ва 7 та бронза медали билан умумжамоа ҳисобида 
21-ўринни банд этишди. Бу кўрсаткич бўйича Ўзбекистон 
спорт делегацияси жами 207 та мамлакат спортчилари 
иштирок этаётган Олимпиада ўйинларида Осиё дав-
латлари орасида тўртинчи, МДҲ давлатлари орасида 
иккинчи, Марказий Осиё давлатлари ўртасида биринчи 
ўринни эгалладилар. 

ЮКСАК МУВАФФАҚИЯТЛАР МУБОРАК,
АЗИЗ ЮРТДОШЛАР!

Жумладан, кеча 75 килограммгача 
вазндаги боксчилар ўртасидаги ярим 
финал беллашувида рингга чиққан 
энг тажрибали ва умидли боксчимиз 
— ўсмирлар ўртасида жаҳон ва Осиё 
чемпиони, II ўсмирлар Олимпиадаси 
ғолиби, катталар ўртасида Осиё чем-

пиони ва жаҳон чемпионати соврин-
дори Бектемир Мелиқўзиев мексика-
лик рақиби Мисаэль Узиел Родригез 
устидан катта устунлик билан ғалаба 
қозонди ва финалга йўлланма олди. 
ўйлаймизки, Бектемир ҳал қилувчи 
баҳсни ҳам бор куч-тажрибасини 

ишга солгани ҳолда ўтказиб, олтин 
медални қўлга киритади. Бунинг учун 
унда барча имкониятлар етарли.

Вазни 56 килограммгача бўлган 
боксчилар беллашувида қатнашган яна 
бир спортчимиз Муроджон Аҳмадалиев 
бронза медалини қўлга киритди.

БОКСЧИЛАРИМИЗ МУВАФФАҚИЯТИ
Бразилияда бўлиб ўтаётган ХХХI Олимпиада ўйинларида боксчиларимиз 

муваффақиятли иштирок этишмоқда. Деярли ҳар бир вазн тоифасида чарм қўлқоп 
усталаримиз ғолиб ва совриндорлар сафидан ўрин олишга ҳаракат қилишмоқда.

Яхшилик — қалбда яшайди, ёмонлик — ўжар 
бошдан жой излайди.

